
26 de mes’e ladàmini 2020 

Redusimentu TARI po discumbèniu 
econòmicu-sotziali 

Inaplicabilidadi de imoi de su Bonus sotziali TARI 2020 

  

Si fait sciri a is contribuidoris chi su Bonus sotziali po s’imposta de             
s’àliga, studiau po is utentzas domèsticas chi tenint strobus de dinai, aici            
cumenti is bonus giai prevìdius po su setori de ìdricu, de su gas e de sa                
currenti, no est stètiu ancora cuncordau a livellu natzionali, e intzaras no            
si podit ancora impreai a prenu. 
 
Su Comunu de Ceràxius de dònnia manera at fruniu po su 2020 prus de              
€ 370.000,00 po gherrai cuntra sa crescidura de is tarifas e impiticai sa             
cracadura fiscali apitzus de is famìllias, previdendi po is impreadoris de           
domu: 

- una smenguadura Covid de su 22% de su tanti frimu (carculada           
apitzus de sa subrafaci de s’imòbili) 

- sa cunfrima de su redusimentu de su tanti mudòngiu (carculau          
castienid a su nùmeru de genti chi bivit in cussu imòbili) po si             
famìllias manna (de cincu personas o prus) prevìdia giai de su           
2014 de su Regulamentu TARI, a is calis benit postu giai su tanti             
mudòngiu de € 193,88 prevìdiu po is famìllias de 4 cumponentis. 

In prus at imbordigau atrus € 275.000,00 po impiticai su prelevamentu           
fiscali TARI po is utentzas chi no funt de domus diferentziendi           
s’interbènnida po categoria de tassaduras, cumenti prevìdiu de is         
inditaduras natzionalis cumandadas de ARERA, Autoridadi de       
Regolatzioni po Energia, Arretzas e Ambienti e chi si podint castiai           
crachendi apitzus de custu link:     
https://www.comune.selargius.ca.it/sitoistituzionale/aree-tematiche/trasp
arenza-rifiuti/tariffe-tari-2020/7702-tariffe-tari-2020.html 
Custus agiudus funt stètius postus de ufìtziu me is avisus de pagamentu            
TARI 2020 chi funt entreghendi custas diis, chene abisòngiu de ativai           
nisciuna pedidura. 

